
Algún de vós coñece o Programa de Educación Cívico-Tributaria?

Se é así, por quen?

Preguntarlles: Que sabedes da Axencia Tributaria?

Dicirlles o que figura na diapositiva. 

Importante o da capacidade económica. Preguntarlles se alguén coñece que é 

a capacidade económica e se lles parece ben que ese criterio sirva para 

achegar máis ou menos impostos. 

Sabedes cando se pode falar dun Estado do benestar? Que condicións se teñen 

que dar?

Que estados do benestar coñeces? 

Que servizos públicos coñeces e cales son para ti os esenciais?

A cales non quererías renunciar nunca?   Dicirlles que o que vén a 

continuación lles interesa porque lles afecta economicamente á súa vida.  

Sabes o que custa o teu posto escolar? Canto te imaxinabas?

Os alumnos len os datos desta diapositiva. Posteriormente pregúntase e 

coméntase por estes custos.

Algún fixo uso recentemente da sanidade pública?

Cando sodes usuarios desta sanidade, sabedes o custo que ocasionades? Canto 

custou a túa saúde ou a da túa familia o ano pasado?

Que vos parece o gasto en farmacia? Como se podería ou se debería reducir?

Coñecedes como é o sistema sanitario da primeira potencia mundial?

(Ter en conta que a partir de 2010 e baixo a presidencia de Obama se inicia 

unha reforma do sistema sanitario en prol da universalización. Se ben 

anteriormente a esa reforma en EUA só existían 2 programas públicos:

-Medicare: para anciáns

-Medicaid: para indixentes

Segundo varios estudos estadounidenses, polo menos, o 25% da poboación 

non estaba cuberto nin por un seguro público nin por un privado) 

Comparar o sistema español co do país con maior riqueza. Se tivésedes que 

pagar todos os gastos sanitarios de toda a familia durante un ano, 

repercutiríavos no voso día a día económico? Os teus avós poderían asumir 

calquera gasto sanitario dos que figuran na pantalla e vivir igual? 

Que lean os custos en infraestruturas. Pedir opinión sobre o seu custo. Cal os 

sorprende máis. Valóranse e coñecen a contía destes investimentos os 

cidadáns?

É adecuado que todos os cidadáns paguen as infraestruturas do AVE e logo 

moitos deles non poden utilizalo polo seu elevado custo? paréceche ben que 

desaparecesen outros trens convencionais máis baratos e, polo tanto, 

alcanzables para todos?

Favorecer o debate entre os alumnos.

Os alumnos lerán os datos da diapositiva. 

Comentar como funciona o sistema de pensións.

Propoñer como debate que existan pensións de xubilación máximas e 

mínimas, á marxe do que se cotizase. 

Que se poñan os alumnos no lugar de que tivesen que cobrar xa a pensión. 

Uns a máxima e outros a mínima.

Nos presupostos públicos tamén hai partidas para a Cooperación ao 

Desenvolvemento.

Aínda que existe un compromiso en Nacións Unidas de contribuír os Estados 

co 0,7% do PIB á Cooperación do Desenvolvemento, só o cumpren os países 

nórdicos. Que vos parece este tipo de axuda? 

Falar do Estado descentralizado das Autonomías en España. 

Preguntar que é un presuposto. Explicar, se é o caso.  

Esta é a distribución de gastos por Administracións Públicas en 2011. Esta 

diapositiva pon de manifesto o custo dos servizos públicos nas distintas 

Administracións. Cómpre destacar os gastos en pensións. No déficit español, 

as comunidades autónomas teñen o maior peso. 

Preguntarlles aos alumnos que impostos pagan. Formularlles que se lles desen 

a opción de distribuír parte dos seus impostos como quixesen, de que forma 

repartirían eses recursos.

Todas as autonomías necesitan moitos recursos económicos para poder pagar 

os servizos públicos que demandan os cidadáns. Os ingresos proceden das 

fontes que figuran na diapositiva. Lelos e, no seu caso, ofrecer a posibilidade 

de comentalos.

Os impostos non son un descubrimento español nin deste século nin do 

pasado, senón que existiron dende a antigüidade. Ler e comentar os distintos 

impostos se dá tempo, se non o hai, citar de pasada. Non se descubriu outro 

sistema de ingresos diferente aos impostos para financiar os servizos públicos. 

A algún de vós ocórresevos algo?



Explicar que son impostos indirectos. Poñer exemplo de comprar un 

determinado artigo por persoas de distintos ingresos. Exemplo: Un xogador 

famoso de fútbol compra un libro, un dos alumnos tamén compra o mesmo 

libro e un parado, preguntar se todos pagarían o mesmo IVE. Preguntar se o 

tipo xeral do IVE en España é alto, baixo ou medio. 

21



Con factura ou sen factura? Ou o que é o mesmo: Con IVE ou sen IVE?

Poñelos na situación de que están independizados e necesitan chamar un 

fontaneiro. No suposto, o alumno xa traballa e paga impostos polo seu 

traballo. O fontaneiro, se se lle di sen IVE, non pagará polo seu traballo, o que 

é inxusto. Ademais o cliente non terá factura e non poderá reclamar en caso de 

que sexa necesario. O que non pagan outros, témolo que pagar os demais. 

Algúns profesionais prefiren traballar sen cobrar o IVE Que farías ti unha vez 

coñecida a explicación se tes que chamar un fontaneiro para que che faga un 

traballo? 

Ler os tipos xerais do IVE en Europa. Favorecer o debate sobre a contía 

destes tipos. Como adoita haber alumnos sudamericáns, na diapositiva están 

os tipos do IVE ou similares que hai nalgúns países, e tamén algún africano. 

Explicar a diapositiva

Explicar a diapositiva

Explicar a diapositiva. Unha vez finalizada a explicación do IRPF, co matiz 

de que pagan máis os que máis teñen, pasamos a comparar os dous impostos 

principais, IVE e RENDA. IVE é indirecto e as subas afectan a todos por 

igual, e Renda, indirecto, e as subas non afectan a todos por igual. Preguntar 

que é máis xusto na súa opinión, subir o IVE ou os indirectos, ou subir os 

impostos directos. Debater.   

O déficit público pódese combater aumentando ingresos e/ou reducindo 

gastos. Ademais de perseguir a fraude fiscal por razóns legalidade, xustiza e 

equidade, e para poder obter máis ingresos e así poder pagar os servizos 

públicos e mellorar o Estado de Benestar, hai outra forma de obter recursos. A 

diapositiva "O público é de todos", demóstranos que cada un dos cidadáns 

podemos facer moito para contribuír a mellorar as contas públicas. Supoñer o 

caso de que un alumno deixa a outro o seu ordenador, romperíallo? Por que 

non? Un rompería o seu propio ordenador por que se? Por que non? Esas 

preguntas fáiselles a eles.  Se no primeiro caso, non o rompería porque non é 

seu, e no segundo precisamente porque o é, é seu, pola mesma razón se debe 

tratar de igual forma ao mobiliario e ás instalacións do instituto e ao 

mobiliario e instalacións urbanas públicas (parques, farois, bancos, hospitais, 

colectores...), xa son de cada un deles e de todos. Dobre motivo para coidar o 

que é de todos e de cada un. 

Que tres alumnos ou os que sexan lean os tres parágrafos. Facer fincapé que a 

falta de recursos empeora algúns servizos (suba prezo autobús, redución de 

frecuencia ou supresión de liñas, redución horarios bibliotecas, empeoramento 

da limpeza...) Se evitamos gastos por vandalismo podemos aforrar eses custos 

tan lamentables e ter máis diñeiro para as demandas cidadás que nos afectan 

na vida diaria. 

Preguntar se saben que facemos cos defraudadores. Deixar que o expliquen 

eles todo. Se non saben, facelo nós. Entrar en internet para explicar a ruta para 

as poxas. Ensinarlles como se pode participar nelas e en fotos de bens a 

subhastar que poidan ser atractivos para os alumnos. 

1. Tamén existe fraude contra a Seguridade Social, contra as Comunidades 

Europeas, contable, etc.

2. Que se a débeda está garantida (p. ex. incumprimento dun aprazamento ou 

fraccionamento) o primeiro que se executa é a garantía, salvo en determinados 

casos do art. 168 da LGT.

Así mesmo, salvo acordo entre Axencia e obrigado tributario existe unha orde 

de prelación para embargar e allear bens, e que os últimos son os que están no 

domicilio das persoas. Non só das persoas físicas senón tamén das xurídicas.

Esperamos que agora teñades máis claro para que serve pagar impostos e 

RECORDA: 

"Todos temos necesidades individuais, que satisfacemos cada un co noso 

diñeiro, pero ademais temos outras colectivas, que un a un non poderiamos 

pagar. Para iso, realízanse achegas a un fondo común. Estas achegas fanse 

fundamentalmente mediante o pagamento de impostos. Con eles cóbrense os 

gastos precisos para establecer e manter os servizos públicos que necesitamos 

e queremos ter para gozar dunha mellor calidade de vida."

CONTRAPORTADA


